
Buxoro

Sana:    26. 11. 2014
Fan: Ona tili
Sinf:      8-sinf     
Mavzu:              Gapning ifoda maqsadiga ko`ra turlari

Dars maqsadi:
  a) ta`limiy maqsad:  o`quvchilarning gapning ifoda maqsadiga ko`ra turlari yuzasidan 5-sinfda olgan bilimlarini yangi tushunchalar asosida  boyitish;
b) tarbiyaviy maqsad:  yosh avlodni ona tilimizga hurmat, o`zaro mehr-oqibat, ahillik, vatanparvarlik va axloq- odob ruhida tarbiyalash, ona tabiatimizga bo`lgan mehr tuyg`usini shakllantirish;
s) rivojlantiruvchi maqsad: o`quvchilarning mustaqil fikrlash qobiliyatlarini rivojlantirish, dunyoqarashini kengaytirish, yozma va og`zaki nutq samaradorligini o`stirish.

Dars turi:  yangi bilim berish;
Dars metodi: suhbat, savol- javob, musobaqa , ta`limiy o`yin
Dars jihozi: mavzuga oid slaydlar, ko`gazmalar, matn tasviri, kompyuter, maqol va topishmoqlar to`plami

Dars shiori:  Harakat qil bilganga ko`ra,
                      Bilmaganing bilgandan so`ra.
                                                               Abdurahmon Jomiy

Shakllantiriladigan kompetensiyalar:  Fikrni og`zaki va yozma bayon qilish, Darak so`roq, buyruq va istak mazmunidagi gaplarni qatnashtirib, matn tuzish , og`zaki nutqda to`g`ri qo`llash;

Darsga qo`yiladigan talablar:

· o`zaro hurmat,

· fikrni erkin va ravon ifodalash;

· o`zgalar fikrini tinglash va hurmat qilish;

· adabiy til me`yorlari asosida gapirish.

Darsda kutiladigan natija:

· faollik;

· ijodkorlik;

· erkin fikr bildira olish;
· kerakli xulosa chiqara olish;
· insonni tushunish va uni hurmat qilish.
Darsning rejasi:

“Chaqqonlik bahsi”       ( o`tilgan mavzuni mustahkamlash)

 “Bu meniki”                   ( yangi mavzu bayoni darslikdagi 1-2-topshiriqlar asosida)

 “Ijod gulshani”da  ( gapning ifoda maqsadiga ko`ra turlari. Yangi mavzuni mustahkamlash)

 “Ravon so`zlashaylik”  ( dialogli matn tuzish ) 

 Test (xulosalash)

 Uy vazifasi .

                             Darsning borishi:

                                                   DARS ETAPLARI:

	1.
	 Tashkiliy qism
	5 daqiqa

	2.
	   O’tilgan mavzuni           mustahkamlash
	10 daqiqa

	3.
	Yangi mavzu bayoni
	15 daqiqa

	4.
	Mustahkamlash
	10 daqiqa

	5.
	Baholash
	3 daqiqa

	6.
	Uyga vazifa
	2 daqiqa


I. Tashkiliy qism:

-salomlashish;

-davomatni aniqlash;

-sinf tozaligini ko`zdan kechirish;

-o`quvchilarning darsga tayyorgarligini nazorat qilish.

    Tashkiliy qism o`tkazilgach, o`quvchilar bilan kuz faslida nishonlanadigan bayramlar, xususan, g`ururimiz va faxr-u iftixorimiz bo`lgan Til bayrami , ustozlar bayrami ,Davlatimiz bayrog`i tashkil topgan kun hamda yaqinlashib kelayotgan Konstitutsiya bayrami haqida suhbat o`tkaziladi. Suhbat so`ngida o`qituvchi o`quvchilarga qarata shunday deydi:
                          Sizsiz kelajak yo`q, siz axir xalqning,

                          Ming yilni ko`rajak qarog`larisiz.

                          Sizsiz yorishmaydi osmonda Zuhro,

                          Zamonlar  tongining charog`larisiz.  

II. O`tilgan mavzuni so`rash: 
       O`tilgan mavzuni so`rashdan oldin o`quvchilarning mashg`ulotga tayyorgarligini tekshirish ,ularning zehnini sinab ko`rish maqsadida “Aqliy hujum” usuli orqali “Chaqqonlik bahsi” o`tkaziladi . Har bir guruhga o`tilgan mavzularga doir savollar beriladi va ushbu savollarning javoblari o`quvchilardan talab etiladi. Buning uchun sinf o`quvchilari 4 guruhga bo`linadi va quyidagicha nomlanadi:
         1-guruh:    “ Yosh tilshunoslar”
         2- guruh:   “   Tafakkur “
         3- guruh:   “ Vatan g`unchalari”
         4-guruh:    “ Kamolot”  Har bir guruh uchun bitta o`quvchi Spikker etib tayinlanadi. Bu o`quvchi guruhda javob bergan o`quchilarning har bir javobiga va ishtirokiga 1 balldan baho berib boradi.

1-guruh “Yosh tilshunoslar” guruhiga beriladigan savollar:
1. Gap nima, Gapning so`z birikmasidan farqi nimada?
2. Gapning qurilishi va grammatik ma`nolari haqida nimalar bilasiz?

3. Gapning Grammatik asosi deganda nimani tushunasiz

                           2-guruh “Tafakkur ” guruhiga beriladigan savollar:

1. So`zlovchining maqsadiga ko`ra gaplar necha xil bo`ladi?

2. Qanday gaplar undov gaplar deyiladi?

3. Og`zaki nutqda ohang, yozma nutqda tinish belgilarining ahamiyati  haqida so`zlang

3-guruh “Vatan g`unchalari” guruhiga beriladigan savollar:
1. So`z birikmasi va gap orasidagi asosiy farq nimada?

2. Kesim-gapning markazi deyilishining sababi nimada?

3. Nega so`z birikmasi tushuncha ,gap esa fikr ifodalaydi?


4-guruh “Kamolot” guruhiga beriladigan savollar:

1. Ishlarining samarasi so`z birikmasi qanday bog`lanish hisoblanadi?

2. Samarali dars so`z birikmasini gapga aylantiring

3. Gap uchun eng muhim belgi nima? 
Savol –javob o`tkazilgach, uy vazifasi tekshiriladi . 101- mashqda berilgan 2 ta gap topshirig`iga binoan tahlil qilinadi va o`tilgan mvzu xulosalanadi.

III. Yangi mavzu bayoni:

Darsning bu etapida o`qituvchi noan`anaviy tarzda boshlab, o`quvchilarning boshlang`ich sinflarda hamda 5-sinfda gapning ifoda maqsadiga ko`ra turlari bo`yicha olgan bilimlarini sinash maqsadida quyidagi grammatik topshiriqli she`rni aytadi va o`quvchilar she`riy topishmoqning javobini aytishadi.  
                                                        Gap degan bir oilaning

                                                        Bor ekan to`rt bolasi:

                                                        Biri o`ta qiziquvchan
                                                        Biri tezkor xabardor,


Birining xohishi ko`p,


Biri esa qilar do`q.

                                                        Azizlarim, o`ylab boqing

                                                        Tezroq yechilsin jumboq.

    O`quvchilar:   

                                   Darak ,so`roq, buyruq va undov gap deb javob berishadi

So`ng o`qituvchi guruhlararo grammatik topshiriqli o`yin o`tkazadi . Har bir guruh o`zaro bir- biriga she`riy topishmoqlar berishib, gapning ifoda mqsadiga ko`ra turlarini aytishadi

1-guruh:    Bugun oldim yaxshi baho

                  Gapida qanday ma`no?

                  Bilasanmi qanday gap?

                  Ha, topdim ,bu_________(darak gap)
 
 Oy kattami, quyoshmi ?

                   Nega kechqurun bo`lar?

                   Savollarim juda ko`p,

                   Qaysi gap javob bo`lar?   (so`roq gap)

2-guruh:    Hammaga berib buyruq ,

                  G`oz turadi kerilib.           (buyruq gap)

Tuigal ma`no bildirar, 

                 So`ngida nuqta bo`lar       (darak gap )

3-guruh:   Qani endi qush bo`lsam, 

                 Osmonlarga uchardim.

                 Qanotlarimni qoqib, 

                 Quyoshni ham quchardim.

                 Xohishlarim bisyordir,

                 -sa qo`shimcham dastyordir .     (istak gap) 

                 Kim, nimani bildirar,

                 Doim so`rab bo`ldirar,

                 Oladi so`roq belgi
                 Qani ayt-chi, ey _____

                 Bu gapning nomi …..(so`roq gap)   

4-guruh:   Kuchin qilib safarbar, 

                 Hammaga berar xabar.     (darak gap) 

                 -mi, -chi, -a, -ya 
                Qaysi gapdsa vosita?   (so`roq gap)

                 Doim ishga undaydi,

                 Bajarmasang qo`ymaydi

                 U beradi maslahat
                 Qani toping, marahamat. (buyruq gap)   

 shu tarzda o`quvchilar bir-birlariga berilgan topshiriqdan javoblarni topishgach, o`qituvchi mavzuga xos nazariy bilimlarni o`zi aytib, yangi mavzuni tushuntiradi. Bunda BBB usulidan foydalanishi mumkin. 

 O`qituvchi:   Demak, o`quvchilar, har bir gapda ma`lum bir maqsad, niyat yoki his-hayajon ifodalanadi. So`zlovchi biror narsa , voqea-hodisa haqida xabar qiladi, yoki o`ziga noma`lum bo`lgan narsa, voqea-hodisalar to`g`risida ma`lumot olishni istaydi, tinglovchiga biror ishni bajarish uchun buyruq-xitobini bildiradi. Gaplar ana shu maqsadlariga ko`ra turlicha quriladi: o`ziga xos grammatik xususiyatlarga ega bo`lib, alohida ohang bilan talaffuz qilinadi.


[image: image2.emf]Darak gaplar

Agar gap darak, xabar mazmunlarini

ifodalasa darak gap  deyiladi.

Darak gap quyidagi ma`nolarni

ifodalaydi:

-darak xabar; 

-orzu-umid;

-sevinch;

-ishonch, ta`kid, g`urur;

-gumon;

-tashvish, achinish. 


[image: image3.emf]So'roq

So'roq

gaplar

gaplar

So’roq mazmunini ifodalaydigan

gaplarga so’roq gaplar deyiladi.

So’roq gaplar ikki xil bo’ladi:

- sof so’roq gaplar (javob talab

qiladi)       

-ritorik so’roq gaplar (javob talab

qilmaydi).



[image: image4.emf]Buyruq gaplar

Buyruq gaplar kishining xohishi, maslahati, 

buyrug’i kabi turli niyatlarni ifodalab keladi. 

Buyruq gapning kesimi I, II, III shaxs buyruq

istak mayli bilan ifodalanadi.

Buyruq gaplarning ma’noviy turlari:

-buyruq;

-iltimos, maslahat;

-orzu-istak;

-do’q- g’azab va boshqalar.


[image: image5.emf]Istak gaplar

Kesimi -sa shaklidagi fe’llar

orqali ifodalangan gaplar

istak gap hisoblanadi. Istak

gaplar oxiriga nuqta qo’yiladi.


Ifoda maqsadiga ko`ra gaplar 1) darak gaplar, 2) so`roq gaplar , 3) buyruq gaplar, 4) istak gaplarga bo`linadi 
Navbatdagi rejada  darslik bilan ishlanadi. 1-2- topshiriqlarda berilgan sharti asosida bajariladi. Ushbu reja “Bu meniki ” usuli orqali amalga oshiriladi. Bunda o`quvchilar har bir varaqda alohida yozilgan gaplarni tanlab, ularning turini aniqlashadi 
                                                     1-topshiriq 
        1-guruh   (darak gaplar)                                                 2-guruh (so`roq gaplar)
  1. Tog` qushlarining sayrashi qo`ylarning               1. Xo`sh , sen o`tkazadigan tajriba                                                               ma`ragan ovozlariga jo`r bo`lmoqda.                        nimani isbot qilishi kerak?

2. Akalari ham Oyqizning o`zi ham shu 
2.Shu choqqacha qaysi burchakda 
uyda o`sgan.
mog`or bosib yotgan edingiz?
3-guruh (buyruq gaplar)                                              4-guruh  (istak gaplar)
1.Mana senga qog`oz bilan qalam, shunga sen            1. Qani endi hamma ham sizday 
   bitta e`lon yozasan.                                                                                         bo`lsa…
 2.Shohim, Alisherga ozor bermang, u buyuk 
2. Qani til bo`lsa-yu,u bilan 

odam .   
suhbatlasha qolsa


2- topshiriq

               Namoyish qilindi, tomosha qildingizmi, o`qib chiqing, bilsa edi fe`l shakllarini kesim vazifasida qo`llab, gaplar tuzing va ularni ifoda maqsadiga ko`ra qaysi turga kirishini ayting . Ushbu topshiriqda 4 tala guruhga bittadan misol berib, ularni gapga aylantirish va turini aytish talab etiladi. Bu topshiriq yozuv taxtasida bajariladi Masalan, 
 Bugun maktabimiz dargohida O`zbekiston Respublikasi bayrog`ining tashkil etilgan kuniga bag`ishlab ajoyib tadbir  namoyish qilindi. (darak gap)
 Maktabimizda nishonlangan bayramni  tomosha qildingizmi? (so`roq gap)
IV. Mustahkamlash. (“ Ijod gulshani”da  ifoda maqsadiga ko`ra gap turlarining berilishi)

                    Masalan:  Nega buncha go`zal ko`rinar olam?
                                     Nega qarab to`ymas ko`zlarim?

                                     Nega jo`sh uradi, ko`piradi qon? 

                                     Nega misdek qizir yuzlarim?
(she`riyatda so`roq gaplardan foydalanilgan)
 Bu rejani amalga oshirishda 1- guruh “Yosh tilshinoslar ” guruhiga she`riyatda , 2- guruh “Vatan g`unchalari”guruhiga topishmoqlarda, 3-guruh “Tafakkur”guruhiga maqollarda , 4guruh “Kamolot”guruhiga esa hikmatli so`zlar va ibratli fikrlarda ifoda maqsadiga ko`ra gap turlarining berilishiga misollar topish  tayinlanadi

Shundan so`ng ‘’Ravon so`zlashaylik” rejasida slayd orqali darslikdagi rangli tasvir qatorida har bir guruhga alohida rangli tasvir ko`rsatiladi va matn tuzish talab etiladi. Matnda qo`llangan darak, so`roq, buyruq va istak gaplarni aniqlash topshiriladi. O`quvchilar o`z guruhlari bilan o`zaro matn tuzishga kirishishadi va og`zaki matnlarini bayon etishadi. Bunda “Fikrni davom ettiring” usulidan foydalaniladi

[image: image6.emf]“Ravon so’zlashaylik”

dialogli matn tuzish.


     So`ng o`quvchilarimizning mavzuni qay darajada o`zlashtirganliklarini bilish maqsadida test olinadi va g`olib guruhlar aniqlanadi. Dars davomida faol ishtirok etgan o`quvchilar rag`batlanadi

                                              Test
1. Ifoda maqsadiga ko`ra gaplar qanday turlarga bo`linadi?
a)  darak gap, so`roq gap

b)  sodda va qo`shma gap

s)  buyruq gap , istak gap

d)  a va s javoblar to`g`ri

2. Komil insonlardagi oliyjanob xislat- unutmaslik . Berilgan gapning ifoda maqsadiga ko`ra turini aniqlang.

a)  buyruq gap

b)  darak gap

s)  istak gap

d)  so`roq gap

3. Kesimi –sa shaklidagi fe`llar orqali ifodalangan gaplar qanday gaplar hisoblanadi?
a) darak gap

b) so`roq gap

s)  istak gap

d)  buyruq gap

4”Agar sharmisor bo`lmayin desang, qilmagan ishingni qildim dema”. (“Qobusnoma”dan) Berilgan gapning ifoda maqsadiga ko`ra turini aniqlang.

 a)  istak gap

 b)  buyruq gap 

 s)  qo`shma gap

d)   yoyiq gap

5. So`roq gaplar nimalar vositasida ifodalanadi?

a)   so`roq olmoshlari

b).  so`roq yuklamalari

s)   so`roq ohangi

d)   a,b,s, javoblar to`gri


Javoblar
1.D     2.B     3.S.     4.B     5. D
V.   Baholash  Demak, aziz o`quvchilar biz bugungi darsimizda gapning ifoda maqsadiga ko`ra turlari bo`yicha olgan bilimlarimizni mustahkamladik, deb yakunlaydi va uy vazifasini topshiradi. G`olib guruhlar aniqlanadi va dars davomida faol ishtirok etgan o`quvchilar baholanadi. 

VI. Uy vazifasi  darslikdagi 103-mashqni bajarib kelish topshiriladi va badiiy adabiyotdan asarlardan olingan parchalarda ifodalangan gapning ifoda maqsadiga ko`ra turini aniqlab berish topshiriladi. 
           Dars yakunida o`qituvchi shoira Saida Zunnunovaning “Gulxan atrofida “ she`rini o`quvchilariga ifodali aytib berishi bilan yakunlanadi

